
 قوله تعالى:

كۡرِّ إِّن كُنتمُۡ لََ تعَۡلمَُونَ   فسَۡألَوُٓاْ أهَۡلَ ٱلذ ِّ

 

 السلام عليكم ورحمة الله وبركاته

Soalan:  

Saya ingin bertanya, jika ada pakaian yang terkena najis bercampur pakaian yang suci 

dan dibasuh bersama menggunakan mesin basuh adakah semua pakaian itu akan 

menjadi najis atau suci. Terima kasih. 

Jawapan : 

 وعليكم السلام ورحمة الله وبركاته

Alhamdulillah, bersyukur kita ke hadrat Allah SWT, selawat dan salam ke atas 

Nabi besar junjungan kita Muhammad SAW, keluarga, sahabatnya dan mereka-mereka 

yang mengikuti segala sunnah Nabi Muhammad SAW sehingga ke hari kiamat. Terima 

kasih kepada tuan di atas soalan yang telah diajukan kepada kami. 

Membasuh pakaian menggunakan mesin basuh automatik dan semi automatik 

adalah suci menurut Islam. Pendapat Imam Nawawi dalam kitab Majmu’ Syarh 

Muhazzab mengatakan bahawa air mempunyai kekuatan sifat menyuci ketika dicurahkan 

ke atas benda yang terkena najis, maka tidak menjadi najis dengan akibat percampuran 

tersebut, bahkan air itu kekal suci. Namun jika ‘ain najis wujud pada pakaian seperti 

ketulan najis atau tompokan najis yang tebal, maka hendaklah dibuang dahulu dari 

pakaian tersebut sebelum dimasukkan ke dalam mesin basuh untuk mengelakkan kesan 

perubahan sifat yang ketara pada curahan air tersebut. 

Semoga dengan apa yang disampaikan dapat memberi kefahaman yang jelas 

kepada tuan. Diharapkan dapat dijadikan panduan dan rujukan kepada tuan pada masa 

akan datang. Amin Ya Rabbal Alamin. 

Sekian, Wassalam. 

Rujukan 

1. Imam Nawawi, Majmu’ Syarh Muhazzab. 


